
ການຊ່ວກຍເຫຼືອ ດ້ານວິຊາການ ໃນການເສີມສ້າງ 
ຂິດຄວາມສາມາດ ລະດັບພາກພື້ນ 

ການເສີມສ້າງ ຂິດຄວາມສາມາດ ກົດໝາຍ ສິ່ງແວດລ້ອມ 
ໃນພາກພື້ນ ອາຊີ -ປາຊີຟິກ: 

ການສ້າງ ບຸກຄົນຫຼັກແຫຼ່ງ ໃນການສ້າງກົດໝາຍ 
ສິ່ງແວດລ້ອມ 

ໂຄງການ ຝຶກອົບຮົມ ຄູຝຶກວັນທີ່ 27 ພະຈິກ - ວັນທີ່ 
1 ທັນວາ  ປີ 2017 

ສຽມຣຽບ, ກຳປູເຈຍ 
 

 

ກໍລະນີ ສຶກສາ ແບບສົມມຸດຖານ ສໍາລັບ ການສົນທະນາ ໃນກຸ່ມນ້ອຍ 
(ບົດຮຽນທີ່ 4-7) 

1. ບໍລິສັດ Milky Way ຈໍາກັດ ແມ່ນບໍລິສັດ ເອກະຊົນ ຈໍາກັດ 
ທີ່ຈົດທະບຽນ ຢ່າງຖືກຕ້ອງຕາມກົດໝາຍ ໃນປະເທດຂອງພວກທ່ານ 
[ກຳປູເຈຍ ຫຼື ສປປ ລາວ].  ບໍລິສັດ ໄດ້ຜະລິດ ເຄື່ອງເຟີນີເຈີ 
ເປັນເວລາຫຼາຍປີ ແລະ ມີຊື່ສຽງ ໃນປະເທດ. 
 

2. 2. ບໍລິສັດ Milky Way ຈໍາກັດ ຢາກຂະຫຍາຍ ທຸລະກິດ ຂອງຕົນ 
ໃນຂະແໜງ ການທ່ອງທ່ຽວ.  ບໍລິສັດ ມີແຜນການ ຈະສ້າງໂຮງແຮມ ແລະ 
ລີສອດ ພາຍໃນ ເຂດປ່າປ້ອງກັນ ໃນປະເທດຂອງທ່ານ. ບໍລິສັດ 
ໄດ້ຍື່ນຄໍາຮ້ອງຂໍ ລົງທຶນ ຕໍ່ລັດຖະບານຂອງທ່ານ ໃຫ້ເຊົ່າ 
ເນື້ອທີ່ 2,000 ເຮັກຕາ ພາຍໃນ ເຂດປ່າປ້ອງກັນ ໄລຍະ 50 ປີ. 

 
3. ເຂດປ່າປ້ອງກັນ ຖືກສ້າງຂຶ້ນ ໂດຍລັດຖະບານ 15 ປີກ່ອນ ແລະ 

ມີເນື້ອທີ່ 650,000 ເຮັກຕາ. ພາຍໃນ ເຂດປ່າປ້ອງກັນ, 
ມີຊົນເຜົ່າພື້ນເມືອງ ອາໃສຢູ່ ເປັນເວລາຫຼາຍເຊັ່ນຄົນມາແລ້ວ
, ແລະ ເປັນຜູ້ ອີງອາໄສ ໃສ່ການເຂົ້າເຖິງ ຊັບພະຍາກອນ ທໍາມະຊາດ 
ຂອງປ່າປ້ອງກັນ. ບໍ່ມີ ທາງປູຢາງ, ບໍ່ມີ ການຈັດຫານ້ຳ 
ຢ່າງເປັນທາງການ ຫຼືບໍ່ມີໄຟຟ້າ ພາຍໃນ ເຂດປ່າປ້ອງກັນ.  
ແຕ່ເຖິງຢ່າງໃດກໍ່ຕາມ, ນັກທ່ອງທ່ຽວ ພາຍໃນ ແລະ ຕ່າງປະເທດ 
ໄດ້ໄປຢ້ຽມຢາມ ເຂດປ່າປ້ອງກັນ ເພື່ອຊື່ນຊົມທຳມະຊາດ ແລະ 
ຮຽນຮູ້ ວັດທະນະທໍາ ແລະ ຊີວິດ ຊາວພື້ນເມືອງ. 

 
4. ອີງຕາມ ຄໍາຮ້ອງຂໍ ລົງທຶນ ຂອງບໍລິສັດ, ທາງບໍລິສັດ ຈະຖາກຖາງ 

ເນື້ອທີ່ 2,000 ເຮັກຕາ ພາຍໃນ ເຂດປ່າປ້ອງກັນ ເພື່ອກໍ່ສ້າງ 
ລີສອດ ທີ່ສາມາດ ຮັບໃຊ້ ນັກທ່ອງທ່ຽວ ພາຍໃນ ແລະ ຕ່າງປະເທດ.  
ມີຫຼາຍສະຖານທີ່ທີ່ມີຄວາມສໍາຄັນ ທາງວັດທະນາທໍາ ສໍາລັບ 
ປະຊາຊົນ ຊົນເຜົ່າພື້ນເມືອງ ໃນຂົງເຂດນີ້ ລວມທັງ ປ່າໄມ້ 
ແຫ່ງວິນຍານ (ຜີ).  ເຂດການພັດທະນາ ປະກອບມີ ລີງຄ່າງ ຫຼາຍຄູ່ 
ທີ່ແຜ່ພັນ ຊຶ່ງເປັນສາຍພັນສັດ ໃກ້ສູນພັນ ແລະ ເປັນບ່ອນ 
ມີທີ່ຢູ່ອາໄສຂອງ ພືດພັນ ສະເພາະທ້ອງຖິ່ນ.  ການກໍ່ສ້າງ
ລີສອດ ຈະປະກອບດ້ວຍ ດັ່ງນີ້: 

• ໂຮງແຮມ ທີ່ສາມາດ ຮອງຮັບ ໄດ້ເຖິງ 1,000 ຄົນ. 
• ສະໜາມກອຟ ແລະ ຂຸມນ້ຳ ແລະ ສະນ້ຳ. 

• ຮ້ານອາຫານ ຫຼາຍແຫ່ງ. 
• ໂຮງງານ ສະກັດ ນ້ຳໃຕ້ດີນ. 
• ເສັ້ນທາງໃໝ່ ເພື່ອໃຫ້ແຂກ ສາມາດເຂົ້າເຖິງ ລີສອດ. 
• ສາຍໄຟຟ້າ ເພື່ອນໍາເອົາໄຟຟ້າ ເຂົ້າເຖິງ ລີສອດ. 
• ສະຖານທີ່ ບຳບັດ ນ້ຳເສຍ. 

5. ບໍລິສັດ ສັນຍາວ່າ ຈະປະຕິບັດຕາມ ກົດໝາຍ ແລະ ລະບຽບການຕ່າງໆ 
ຂອງປະເທດ, ເຄົາລົບ ວັດທະນະທໍາ ແລະ ປະເພນີ ຂອງທ້ອງຖິ່ນ, 
ສ້າງວຽກເຮັດງານທໍາ ແລະ ສົ່ງເສີມ ເສດຖະກິດ ທ້ອງຖິ່ນ.  
ຄໍາຮ້ອງຂໍ ລົງທຶນ ຍັງອ້າງວ່າ ເປັນການສອດຄ່ອງກັບ ນະໂຍບາຍ 
ແລະ ຍຸດທະສາດ ແຫ່ງຊາດ ຂອງລັດຖະບານ ກ່ຽວກັບ ການສົ່ງເສີມ 
ການທ່ອງທ່ຽວ. 
 

6. ໄດ້ມີບາງຄຳຄັດຄ້ານ ຕໍ່ຄໍາຮ້ອງຂໍ ດັ່ງກ່າວແລ້ວ.  
ຫຼາຍອົງການ NGO ດ້ານສິ່ງແວດລ້ອມ ໄດ້ອອກຖະ ແຫຼງການ 
ຮ່ວມກັນ ເພື່ອສະແດງເຖິງ ຄວາມກັງວົນ ຂອງຕົນວ່າ ໂຮງແຮມ ແລະ 
ລີສອດ ຈະມີຜົນກະ ທົບ ຕໍ່ສິ່ງແວດລ້ອມ ທີ່ສໍາຄັນ 
ໃນເຂດປ່າປ້ອງກັນ-ລວມທັງ ການທໍາລາຍ ສະພາບແວດລ້ອມ, 
ຄວາມສ່ຽງ ທີ່ເພີ່ມຂຶ້ນ ຕໍ່ການລ່າສັດ ແບບຜິດກົດໝາຍ, 
ມີນ້ຳເສຍ ແລະ ການນໍາໃຊ້ ນ້ຳໃຕ້ດິນ ຫຼາຍເກີນໄປ ແລະ ທໍາລາຍ 
ສະຖານທີ່ສໍາຄັນ ທາງວັດທະນະທໍາ.  ນອກນັ້ນ, ຊຸມຊົນ 
ຊົນເຜົ່າພື້ນເມືອງ ທີ່ດໍາລົງຊີວິດໃນເຂດປ່າປ້ອງກັນ 
ໄດ້ກ່າວວ່າ ພວກເຂົາເຈົ້າ ອາດຈະ ປະສົບກັບ ຜົນກະທົບ 
ທາງສັງຄົມ ທີ່ຮ້າຍແຮງ ຊຶ່ງເປັນຜົນມາຈາກ ໂຄງການດັ່ງກ່າວ, 
ລວມທັງ ການຂັດຂວາງ ການດໍາລົງຊີວິດ ແບບດັ້ງເດີມ ແລະ 
ການເຂົ້າເຖິງ ຊັບພະຍາກອນ ທໍາມະຊາດ ທີ່ພວກເຂົາເຈົ້າ 
ເພິ່ງພາອາໄສ. 

 
7. ຈົ່ງສົມມຸດວ່າ ທ່ານເປັນລັດຖະກອນ ດ້ານກົດໝາຍ ເຮັດວຽກ 

ໃນກະຊວງ ທີ່ລັດຖະບານ ສົ່ງຄໍາຮ້ອງຂໍ ລົງທຶນ ຂອງບໍລິສັດ 
ໃນຂັ້ນທຳອິດເລີຍ.  ທ່ານ ຖືກຮ້ອງຂໍໃຫ້ ເຮັດວຽກຮ່ວມກັບ 
ກຸ່ມວຽກ ຫຼາຍກະຊວງ ເຊິ່ງຕ້ອງໃຫ້ຄຳເຫັນຄໍາສະເໜີແນະ ຕໍ່
ລັດຖະບານວ່າ ຄວນ ຫຼື ບໍ່ຄວນ ອະນຸມັດ ຕໍ່ຄໍາຮ້ອງຂໍ 
ດ້ານທຸລະກິດ.  ຄວາມຮັບຜິດຊອບສະເພາະ ຂອງທ່ານ 
ແມ່ນເພື່ອແຈ້ງໃຫ້ກຸ່ມວຽກ ຫຼາຍກະຊວງ ກ່ຽວກັບ
ຄວາມຕ້ອງການ ດ້ານນິຕິກຳ ທີ່ເກີດຂື້ນມາຈາກ ກົດໝາຍ 
ສິ່ງແວດລ້ອມ ທີ່ສາມາດນໍາໃຊ້ໄດ້ ກັບໂຄງການນີ້. 

 

ຄໍາຖາມ: 

1. ໃນບົດຮຽນ ທີ 4 ເທົ່ານັ້ນ: ຜົນກະທົບ ດ້ານສິ່ງແວດລ້ອມ ແລະ 
ດ້ານສັງຄົມ ສໍາຄັນທີ່ສຸດ ທີ່ເກີດຂຶ້ນຈາກໂຄງການນີ້ 
ແມ່ນຫຍັງ ? 

2. ໃນບົດຮຽນ ທີ 4-7: ກົດໝາຍ ແລະ ລະບຽບການ ທີ່ກ່ຽວຂ້ອງກັບ 
ບົດຮຽນນີ້ ມີຫຍັງແດ່ ທີ່ສາມາດໃຊ້ໄດ້ ກັບຄຳຮ້ອງຂໍ 
ໂຄງການ ? 

3. ໃນບົດຮຽນ ທີ 4-7: ມີກະຊວງ/ສະຖາບັນໃດ ຂອງລັດ 
ມີຄວາມຮັບຜິດຊອບ ໃນການຈັດຕັ້ງປະຕິບັດກົດໝາຍ ແລະ 
ລະບຽບການ ທີ່ກ່ຽວຂ້ອງ ? 

4. ໃນບົດຮຽນ ທີ 7 ເທົ່ານັ້ນ: ທ່ານ ມີຄຳຄໍາແນະນໍາ ຫັຍງແດ່ 
ຕໍ່ກຸ່ມວຽກ ຫຼາຍກະຊວງ ກ່ຽວກັບວ່າ  ລັດ ຖະບານ ຂອງທ່ານ 
ຄວນ ຫຼື ບໍ່ຄວນ ອະນຸມັດ ຄຳຮ້ອງຂໍ ດັ່ງກ່າວ ? 


